
				Trang này đã được hiệu đính, nhưng cần phải được phê chuẩn. 
三



之計畫在日本萬不得不實行而此計畫之必欲實行苟非將在支那之列強勢　

力而豫先驅除之日本卽有何等魄力何等手段亦終抱行不得也哥哥之嘆而　

已日本於是爲自存計爲進步計對於在支那之列強勢力萬不得不苦心焦思　

謀所以驅除之驅除之手續有在外交者有在經濟者有在軍事者雖其步驟有　

疾徐之不同方針有左右之不同而要其歸則以雄霸亞洲爲最後之目的期達　

此之目的故在支那之列彊勢力不得不出全力以驅除之思所以驅除在支那　

之列彊勢力則凡在支那之內部或接境有一處焉足爲列彊之根據地者皆日　

本所視耽耽而欲逐逐者也夫日本目中之所視爲彊敵者若何國乎俄也德也　

法也英也美也日清之戰日俄之戰經此二勝日本雖以善戰稱雄於亞洲然環　

顧列強之海陸軍尙未絲毫損羣英德法俄而伸臂於遠東日本固無可如何也　

於是不得不先注力於外交之政策　

　日英同盟成　　　　日法協約成　　　　日俄協約成　

察其內容無一不歸重於保全支那與開放支那之日支關係近則有日美之宣　

言更明明然承認日本在支那有特殊之利益日本對於列強之外交固已節節成　

功驅除隊之間諜軍不得不謂爲豫備凱旋之先兆也雖然經濟之戰爭與外交　

而並進者日本尙未操若何之勝算而况於軍事之戰爭以一日本與四五大強　

國决死生度此難關談何容易不謂 天禍歐洲戰雲突起於俄法之內部一日之　

間埋戰士於壕塹者不下數十萬人一旬之內耗戰費於國內外者不下千萬萬　

